2
2

	               ՀԻՄՆԱՎՈՐՈՒՄ

 “ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՇԻՆԱՐԱՐՈՒԹՅԱՆ ՕԲՅԵԿՏՆԵՐԻ ԿԱՌՈՒՑԱՊԱՏՄԱՆ ԸՆԹԱՑԱԿԱՐԳԵՐԸ ԿԱՆՈՆԱԿԱՐԳԵԼՈՒ ԵՎ ՄԻ ՇԱՐՔ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 



	1.
	Անհրաժեշտությունը



	
	 Քաղաքաշինության ոլորտում գործարար միջավայրի բարելվում, կառուցապատման ընթացակարգերի պարզեցում, ժամկետների կրճատում, ՀԲ-ի “Գործարարությամբ զբաղվելը” Հայաստանի Հանրապետության վարկանիշային ցուցանիշի բարելավում:

Հայաստանի Հանրապետության կառավարության 2010 թվականի դեկտեմբերի 9-ի նիստի 34-րդ կետով ընդունված “Հայաստանի գործարար միջավայրի բարելավման միջոցառումների ծրագին հավանություն տալու և ՀՀ կառավարության 2010 թվականի հունվարի 21-ի N 97-Ն որոշումն ուժը կորցրած ճանաչելու մասին” որոշման պահանջների կատարում:
 

	2.
	Ընթացիկ իրավիճակը և խնդիրները



	
	Ըստ ՀԲ-ի “Գործարարությամբ զբաղվելը” մեթոդաբանության
, Հայաստանի Հանրապետությունը կառուցապատմանն առնչվող թույլտվությունների մասով ներկայիս վարկանիշային ցուցանիշով 183 երկրների թվում զբաղեցնում է 78-րդ տեղը` թվով 20 ընթացակարգային քայլերով, 137 օր տևողությամբ, 122% մեկ շնչին ընկնող ՀՆԱ-ի հաշվարկով: Նշված ցուցանիշները գրանցվել են հաշվի առնելով ոչ միայն օրենսդրությամբ սահմանված պահանջներն ու պայմանները, այլև կառուցապատողների (ռեզիդենտների) հարցման տվյալները:
Նախագծով նախատեսվում է էապես նվազեցնել կառուցապատման ընթացակարգերի թիվը, տևողությունն ու արժեքը` վերանայելով ՀՀ կառավարության 2002 թվականի oգոuտոuի 29-ի N 1473-Ն,  ՀՀ կառավարության 1998 թվականի դեկտեմբերի 21-ի N 812, ՀՀ կառավարության 2010 թվականի մայիսի 6-ի  N 711-Ն, ՀՀ կառավարության 1998 թվականի հոկտեմբերի 28-ի N 660, ՀՀ կառավարության 2002 թվականի փետրվարի  2-ի N 91, ՀՀ կառավարության 2003 թվականի մայիսի 8-ի N 626-Ն որոշումներով սահմանված նորմերը:


	3.
	Տվյալ բնագավառում իրականացվող քաղաքականությունը



	
	Հայաստանի Հանրապետության օրենսդրությամբ քաղաքաշինության բնագավառում կառուցապատման թույլտվությունների տրամադրումը օրենքով վերապահված է տեղական ինքնակառավարման մարմիններին:

Միևնույն ժամանակ, այդպիսի թույլտվությունների տրամադրման կարգը` “Քաղաքաշինության մասին” օրենքով սահմանում է ՀՀ 
կառավարությունը: Նախագծի ընդունման դեպքում տեղական ինքնակառավարման մարմինները կիրագործեն օրենքով իրենց վերապահված քաղաքաշինական թույլտվությունների տրամադրման գործառույթները` տարբերակելով դրանք ըստ խնդրո առարկա հարցի բարդության և աշխատատարության:
  

	4.
	Կարգավորման նպատակը և բնույթը



	
	Նախագծի կարգավորման նպատակն է` կառուցապատման ընթացակարգերը սահմանող իրավական ակտերում կատարել անհրաժեշտ լրացումներ և փոփոխություններ, կիրառելով միջազգային պրակտիկայում ընդունված` կառուցապատման ընթացակարգերի տարանջատումն ըստ քաղաքաշինական օբյեկտի ռիսկայնության աստիճանի
: Նշված սկզբունքի կիրառման միջոցով հասնել կառուցապատման ընթացակարգերի կրճատմանը, միևնույն ժամանակ ապահովելով կառուցվող օբյեկտի անվտանգությունը` մարդկանց և շրջակա միջավայրի վրա վերջինիս ազդեցության տեսանկյունից:

   

	5.
	Նախագծի մշակման գործընթացում ներգրավված ինստիտուտները և անձիք



	
	Նախագիծը մշակվել է ՀՀ քաղաքաշինության նախարարության կողմից:


	6.
	Ակնկալվող արդյունքը



	
	Քաղաքաշինության ոլորտում էապես բարելվված գործարար միջավայր, ՀԲ-ի մեթադաբանությամբ` երկրի համեմատաբար բարձր վարկանիշ: 
Նախագիծն ընդունվելու պարագայում` ՀԲ-ի “Գործարարությամբ զբաղվելը” մեթոդաբանությամբ ընտրված օբյեկտի մասով ակնկալվող ցուցանիշները բերված են կից ներկայացվող համեմատական աղյուսակով:
 

	7.
	Այլ տեղեկություններ
 

	
	Հարկ է նշել, որ կառուցապատման ընթացակարգերի արժեքները սահմանում են տեղական ինքնակառավարման մարմինները` “Տեղական տուրքերի և վճարների մասին” ՀՀ օրենքին համապատասխան, իսկ ինժեներական սպասարկման ծառայությունների մասով` համապատասխան կազմակերպությունները:








� ՀԲ-ի մեթադաբանությամբ մոդելային օբյեկտ է համարվում`


նոր կառուցվող պահեստի շենք, որն ունի 2 հարկ, 14,000 քառակուսի ֆուտ (1,300.6 քառակուսի մետր) ընդհանուր մակերեսով, յուրաքանչյուր հարկ ունի 3 մետր բարձրություն.


տեղակայված է երկրի ամենաբազմամարդ քաղաքի ծայրամասում, 10,000 քառակուսի ֆուտ (929 քառակուսի մետր) հողատարածքի վրա, որը սեփականաշնորհված է կառուցապատողի կողմից և գրանցված է կադաստրում և հողի ռեգիստրում.


պահանջում է 10-ամպերանոց հոսանքի կապ և 140 կիլովատ էլեկտրականություն, օրեկան մինչև 100 մետր3 ջուր և մեկ ներքին հեռախոսակապ:  Կապը յուրաքանչյուր սպասարկման ցանցի հետ `10 մետր երկարություն:


օգտագործվում է ընդհանուր պահման գործողությունների համար, ինչպես օրինակ` գրքերի կամ գրենական պիտույքների պահում: Պահեստը չի օգտագործվում հատուկ պայմաններ պահանջող ապրանքների համար, ինչպես օրինակ` մթերքը, քիմիական նյութերը և դեղորայքը:  





Կառուցապատողը` շինարարական ծրագրեր (օրինակ` պահեստների կառուցումը) իրականացնող 100 տոկոսով սեփական,  լիցենզավորված  և ապահովագրված ՍՊԸ է:











� Նախագծով` ՀԲ-ի մեթադաբանությամբ մոդելային օբյեկտը ներառված է “միջին” ռիսկայնության աստիճան (II կատեգորիա) ունեցող օբյեկտների թվում.





ՀԻՄՆԱՎՈՐՈՒՄ_ՓԱԹԵԹ

